
Ամփոփում 
Հոդվածի հեղինակը յուրահատուկ` իր անձնական մոտեցմամբ է գրել և ուսումնասիրել Լյուդվիգ վան
Բեթհովենի  գործունեությունը։ Նրա գեղագիտական և փիլիսոփայական հայացքները՝ կատարելով
պատմական անցուդարձերի մասին վելուծություններ նաև զուգահեռներ հոգեբանական ուսումնասիրություն-
ների անցկացումներով։ Հեղինակը նաև եզրահանգումներ է կատարել Բեթհովենի կյանքի գործունեության և
հայացքների վերաբերյալ քաջատեղյակ կոմպոզիտորի ստեղծագործություններին, երաժշտությանը և ունենա-
լով դիրիժորական մեծ փորձ։ Հոդվածում զուգահեռներ է անցկացվում հեղինակի մարդկային տեսակի, մտածո-
ղության, հոգեկերտվածքի, ինչպես նաև հակադրությունները Նապոլեոն Բոնապարտի և Լյուդվիգ վան Բեթհո-
վենի պատմական կերպարների միջև՝  հետաքրքրական և նորարարական մոտեցումներով։ 

Բանալի-բառեր. Լյուդվիգ վան Բեթհովեն, Նապոլեոն Բոնապարտ, սիմֆոնիա, վերլուծություն, ինքնագնահատական, 
ազնվական, ազատություն, երաժիշտ, կայսրություն, Ֆրանսիա, Ավստրիա: 

 Abstract 

Conductor, Professor at LISMA Conservatory (Long Island), and Conductor of the "Shen Yan" Orchestra,
Vardan Samvel Hakobyan. - "Ludwig van Beethoven: Revolutionary and Innovator". 
The author of this article describes and explores the work of Ludwig van Beethoven through a unique and per-
sonal interpretative approach. He analyzes Beethoven's aesthetic and philosophical views, drawing parallels
with historical events. Based on his deep familiarity with Beethoven's compositions and his extensive experi-
ence in conducting, the author also presents conclusions about the composer's life, artistic legacy, and world-
view. Throughout the article, the author draws insightful parallels related to human character types, ways of
thinking, and psychological traits, as well as contrasts between the historical figures of Napoleon Bonaparte
and Ludwig van Beethoven, employing innovative perspectives and research. 

Key Words: Ludwig van Beethoven, Napoleon Bonaparte, symphony, analysis, self-esteem, nobility, freedom, musi- 
cian, empire, France, Austria. 

Абстракт 
Дирижер, профессор консерватории LISMA (Лонг-Айленд), дирижер оркестра “Shen Yan” Вардан Самвелович Акопян. -
“Революционер-новатор Людвиг ван Бетховен”. 
Автор статьи описал и изучил творчество Людвига ван Бетховена, используя свой уникальный личный под- ход интерпретации 

произведений, проанализировав его эстетические и философские взгляды., а также проведя параллели с историческими

событиями. Он также сделал выводы о жизни, творчестве и взглядах Бетховена, будучи хорошо знакомым с произведениями и

музыкой Бетховена, будучи артистом с большим опытом дирижерской деятельности. В статье автор проводит параллели 

относительно человеческого типа, мышления и психики, а также контрасты, между историческими фигурами Наполеона 

Бонапарта и Людвига ван Бетховена, используя весьма интересные и новаторские подходы и исследования. 

Ключевые слова: Людвиг ван Бетховен, Наполеон Бонапарт, симфония, анализ, самооценка, благородство, свобода, музыкант, империя, 

Франция, Австрия. 

Չափազանցրած չեմ լինի, եթե ասեմ, որ Բեթհովենն
ինչ-որ չափով իր ժամանակի Նապոլեոնն էր երաժշտա-
կան աշխարհում՝ իր հեղափոխական ըմբոստությամբ, նո-
րարարությամբ և համառ կամքով: 

Համենայն դեպս՝ այդպես եմ ընկալում ես իրեն։ Բեթհո-
վենն իր ամբողջ էությամբ և բնությունով ապըստամբ ու հե-
ղափոխական էր: Երկուսն էլ՝ և՛ Նապոլեոնը, և՛ Բեթհովե-
նը, դեռ երիտասարդ տարիքից լծված էին պատմության ըն-
թացքը փոխելու, նոր արժեքներ հաստատելու անհավա-
սար պայքարին. մեկը աշխարհաքաղաքական ոլորտում,
իսկ մյուսը՝ երաժշտական։ Նապոլեոնը 24 տարեկանում
արդեն պաշտպանում էր կայսերի դեմ ապստամբած
ֆրանսիացի ժողովրդի ձեռքբերումները անգլիական,
ավստրիական, իսպանական, ռուսական կոալիցիաներից:
Հետաքրքիրն այն է, որ Բեթհովենը բարկացել էր այն փաս-
տից, որ Նապոլեոնն իրեն հռչակել էր կայսր, բայց մի՞թե
հենց ինքը Բեթհովենն այդ կարծիքին չէր իր մասին, մեջբե-
րենք Բեթհովենի խոսքը՝ ուղղված իշխան Լիխնովսկուն.
«Հազարավոր իշխաններ կան, բայց կա ընդամենը մեկ
Բեթհովեն» (1.)։ 

Կարծես նման կարծիք ուներ նաև Նապոլեոնն իր մա-
սին,՝ ինքն իրեն համարում էր միակ մարդը, որը կարող էր
տրամաբանական ավարտին հասցնել Ֆրանսիական հե-
ղափոխությունը և վերջապես կարգ ու կանոն հաստատել
Ֆրանսիայում: Արդարաբար ինքն իրեն երաժշտական
ոլորտի կայսր էր զգում նաև Բեթհովենը: Բարձր ինքնագ-
նահատականն ու արժանապատվության զգացումը Բեթ-
հովենին թույլ չէին տալիս գլխիկոր շփվել ազնվականների
հետ: Իսկ ազնվականները սովոր էին պալատական երա-
ժիշտների հարմարվողական և խոնարհ կեցվածքին: Բեթ-
հովենը չէր հանդուրժում նվաստացում կամ անհարգալից
վերաբերմունք իր անձի նկատմամբ, նա կարող էր կոպիտ
լինել, նույնիսկ համերգը կիսատ թողնել ու լքել դահլիճը
ունկնդրի ոչ պատշաճ վերաբերմունքին ի պատասխան:
Այդպիսի հանդուգն պահվածք ազնվականները երբեք չէին
տեսել որևէ երաժշտի կամ կոմպոզիտորի կողմից: Բեթհո-
վենն իր ժամանակի, իր միջավայրի մարդու իրավունքնե-
րի, արժանապատվության, ազատությունների ու հավա-
սարության պայքարի առաջամարտիկ էր: 

Պատմական այդ նույն փուլում, 1804 թ. Ֆրանսիայում

Նապոլեոնը հաստատեց Քաղաքացիական օրենսգիրքը,
որը պատմության մեջ հայտնի է որպես Նապոլեոնի օրենս-
գիրք (ֆր. Code Napolռon, Code civil)։ Դա Ֆրանսիայի հիմ-
նարար օրենսդրական ակտն էր մարդու հիմնարար ազա-
տությունների մասին, որտեղ գրված էր, որ բոլոր մարդիկ ի
ծնե հավասար են՝ դրանով վերացնելով ազնվական դասի

առավելությունը սովորական մարդկանց նկատմամբ: Այս-
պիսով վերջ էր դրվում ֆեոդալական կարգերին Ֆրանսիա-
յում: Նման օրենքի նախադեպեր արդեն կային՝ Պրուսիա-
յում 1794-ին և Բավարական թագավորությունում 1756-ին
ընդունված, բայց դրանք հիմնականում վերաբերում էին
հողի նկատմամբ սեփականության ձևերին։ Իսկ եթե ավելի

հետ գնանք, դեռևս Հռոմեական կայսրությունում Հուսինի-
անոս կայսեր օրոք արդեն գործում էր նման օրենք, որով  

սահմանվում էին Հռոմեական կայսրության քաղաքացու
իրավական կարգավիճակն ու ազատությունները: Հետա-
գայում Հռոմեական կայսրության հետ վերանում են նաև
այդ օրենքները, և սկսում են գործել ֆեոդալական համա-
կարգին հատուկ օրենքներ։ Եվ այսպես, վերադառնանք
Ֆրանսիա։ 

Եվրոպայի սրտում՝ Ֆրանսիայում, սկսվել էր մի պրո-
ցես, որն անխուսափելիորեն մի օր պիտի բերեր ամբողջ
Եվրոպայի բնակչության իրավունքերի և ազատություննե-
րի հաստատմանը: Այդ պրոցեսը Եվրոպայում ուներ առն-
վազն երկու թեժ կետ՝ կայսր Նապոլեոնը Ֆրանսիայում, և
կոմպոզիտոր Բեթհովենը՝ Ավստրիայում: Երկու պատմա-
կան դեմքերը միմյանցից անկախ և միմյանց զուգահեռ
նույն գործն էին անում, որովհետև, կարծում եմ, պատմա-
կանորեն հասունացել էր պահը: Եւ իհարկե, այդ պատմա-
կան բուռն պրոցեսները չէին կարող պարզապես, առանց
ազդեցությունների, անցնել Բեթհովենի ստեղծագործական
ոճի և բովանդակության կողքով: Մի պահ պատկերացրի, 
թե ինչպես է 1804 թվականի մարտի 21-ին Ֆրանսիայում
Նապոլեոնը օրենքով հաստատում հեղափոխության արդ-
յունքները, ընդունում Քաղաքացիական օրենսգիրքը, որով
բոլոր մարդիկ հավասար են՝ անկախ սոցիալական դիրքից
և ծագումից, բոլոր մարդիկ ունեն նաև դավանանքի ազատ
ընտրության իրավունք։ Եվ մի տարի հետո, 1805-ի ապրի-
լին, պահպանողական  Ավստրիայում, Վիեննայում, Հայդ-
նի ու Մոցարտի երկրում գրվում և հնչում է Բեթհովենի 3-
րդ սիմֆոնիան, որի սկզբի՝ որպես հրետանային համա-
զարկ հնչող ակորդները ցնցում են ոչ միայն Վիեննան, այլև
ամբողջ Եվրոպան՝ մի կողմից ազդարարելով բեթհովենյան
նոր երաժշտության ծնունդը, մյուս կողմից՝ այն պատմա-
կան փոփոխությունները, որոնք սկսվել էին Ֆրանսիայում, 
և անխուսափելիորեն հասնելու էին նաև Եվրոպայի բոլոր
ծայրերը: Դա բավական չէր, սիմֆոնիան էլ ի սկզբանե
նվիրված էր Նապոլեոնին, այսինքն ողջ Եվրոպայի թագա-
վորների և կայսրերի թշնամուն: Սիմֆոնիայի ամբողջ
առաջին մասում Բեթհովենը հետևողականորեն, սկզբում
պիանոյի մեջ, ապա՝ ֆորտեի մեջ փոխում և կոտրում է դա-
սական ուժեղ մասերի տեղերն ու տրամաբանությունը, 
կրկնվում են ակցենտ-հարվածները՝ մեկը մյուսի հետևից, 
կարծես չբավարարվելով մեկ-երկու անգամով, անհագո-
րեն կոտրում ու կոտրում է հաստատված շարժումն ու
իներցիան ու դրանից հետո կրկին անցնում մաժորային
հիմնական հաղթական թեմային... Ժամանակի ունկնդրին
սա անհասկանալի էր ու վախեցնող, բայց Բեթհովենը գի-
տեր, թե ի՛նչն է ուզում անվերադարձ կոտրած լինել... 

Մի պահ պատկերացնենք, թե Բեթհովենն ինչ վտանգի
է ենթարկել ինքն իրեն ու իր ստեղծագործության ճակա-
տագիրը՝ նվիրելով սիմֆոնիան մեկին, որին թշնամի էր
համարում իր երկրի՝ Ավստրիայի կայսրը: Բեթհովենը
դրանով պարզ հայտարարում էր, որ սատարում է և ոգևոր-
ված է Նապոլեոնով և այն ամենով, ինչ կատարվում է
Ֆրանսիայում: Չէ՞ որ այդ պրոցեսներից սարսափած՝ բոլոր
եվրոպական երկրները պատերազմ էին հայտարարել
Ֆրանսիային, և ի սկզբանե ուզում էին հեղափոխությունը  

ճնշված տեսնել հենց իր ծննդավայրում, որ հանկարծ
հեղափոխության ալիքը իրենց երկրներում ևս արմատներ
չգցի, սպառնալիք չդառնա և ոչինչ չսասանի ժողովրդի վրա
իրենց ունեցած անսահման իշխանությունը: Չմոռանանք, 
որ հեղափոխությունը, որն արդեն փաստացի գլխավորում
էր Նապոլեոնը, ընդամենը 11 տարի առաջ, 1793-ին, գըլխա-
տել էր Ֆրանսիայի թագուհի Մարի Անտուանետին, որը
Ավստրիայի կայսեր դուստրն էր: Այնպես որ, ավստրիացի-
ների համար մասնավորապես, Ֆրանսիական հեղափո-
խությունը ոչ միայն վտանգավոր էր քաղաքական իմաս-
տով, այլ նաև այդ հեղափոխությունը սպանել էր Ավստրի-
այի կայսեր դստերը: 

Ահա այդպիսի Եվրոպայում էր ապրում և ստեղծագոր-
ծում Բեթհովենը: Եթե Նապոլեոնը ամբողջ Եվրոպային դի-
մադրում էր մոտ հարյուր հազարանոց ֆրանսիական բա-
նակով, որը նույնիսկ 1805 թվականին հաղթանակած
մտավ Վիեննա, ապա Բեթհովենն այդ պատերազմում մի-
այնակ էր՝ իր խորացող խլության հետ: Բայց Բեթհովենը
Բեթհովեն չէր լինի, եթե ընկրկեր կամ հանձնվեր: Բեթհո-
վենը ապստամբ, պայքարող, երբեք չհանձնվող բացառիկ
տեսակ էր: Փորձեցի պատմական տեղեկություն գտնել
մասնավորապես այն մասին, թե 1805 թվականին ավստրի-
ական և ռուսական բանակին ջախջախելուց հետո, երբ Նա-
պոլեոնը հաղթանակած մտավ Վիեննա, արդյո՞ք կայացել է
երկու գիգանտների՝ Բեթհովենի և Նապոլեոնի հանդիպու-
մը, ցավոք, ոչինչ չգտա: 
Բայց կա հետաքրքիր մի փաստ. Նապոլեոնի Վիեննա մտ-
նելուց օրեր անց պիտի կայանար Բեթհովենի «Ֆիդելիո»
օպերայի ներկայացումը Կայսերական թատրոնում, բայց

քանի որ հանդիսատեսը հիմնականում ազնվականներն ու
մեծահարուստներն էին, իսկ այդ օրերին նրանք լքել էին
Վիեննան, ներկայացումն անցավ կիսադատարկ դահլի-
ճում։ Ինձ համար ամենահետաքրքիրն այս ամենում այն

էր, որ ներկայացման  հանդիսատեսը հիմնականում ֆրան-
սիական բանակի սպաներն էին: Զինվորականները պա-
տերազմի ժամանակ փաստորեն առիթի դեպքում օպերա-
յին թատրոն էին այցելում: Շատ եվրոպական ոճի պատե-
րազմ (4.): 

5-րդ Սիմֆոնիան և 5-րդ դաշնամուրային

Կոնցերտը
Բեթհովենն իր 5-րդ Սիմֆոնիան ավարտել է 1808 թվա-

կանին և այն նվիրել է իր երկու բարեկամներին՝ Անդրեյ
Ռազումովսկուն և թագաժառանգ Յոզեֆ Ֆրանց ֆոն Լոբկո-
վիցին։ Մի հետաքրքիր փաստ կա այստեղ. Սիմֆոնիան
անվանում են «Ճակատագրի սիմֆոնիա»։ Իսկ ինչու՞ ճա-
կատագրի, գուցե որովհետև հեղինակը շնորհակա՞լ էր ճա-
կատագրից, որ ծանոթացել է իր երկու կարևոր բարեկամ-
ների հետ։ Անձամբ ինձ քիչ հավանական է թվում այս պն-
դումը։ Համենայն դեպս՝ երաժշտությունն այլ բան է ասում. 
երբ ճակատագիրը՝ 5-րդ Սիմֆոնիայի սկիզբը, բազմանշա-
նակ, նույնիսկ տագնապալի բախում է դուռդ, և վերջում
երաժշտությունն ավարտվում է բացարձակ հաղթանակով, 
ընդ որում՝ անընդհատ կրկնելով Դո-մաժոր ակորդը, կար-
ծես հաստատելով, որ հաղթանակն անխուսափելի է, և որ
այլընտրանք չկա, նման երաժշտությունը բարեկամին
նվիրելու  իմաստ  չեմ  տեսնում։  Միգուցե զուտ սիմվոլիկ,  

 

ասենք՝ ի նշան երախտագիտության, հնարավոր է, բայց

ստեղծագործությունը լսելիս զգում ես, որ Ռազումովսկու

կամ ֆոն Լոբկովիցի փոխարեն Բեթհովենի մտքում այլ

կերպար էր պտտվում: Նույն Սիմֆոնիան, երբ հնչում է Փա-
րիզում, դահլիճում մի հանդիսատես կանգնում և բացա-
կանչում է «vive l'empereur» կեցցե կայսրը՝ նկատի ունենա-
լով Նապոլեոնին։ 

Իհարկե, ֆրանսիացիները ճանաչել էին իրենց հարա-
զատ ֆրանսիական մոտիվը, որն օգտագործել էր Բեթհովե-
նը 5-րդ Սիմֆոնիայի 4-րդ մասում, որի բառերն էին ֆրան-
սերեն “la liberte”, թարգմանաբար՝ ազատություն: 

Այո, ազատություն, սա էր Բեթհովենի ուղերձն իր
երաժշտության միջոցով, և այդ ազատության համար Եվ-
րոպայում պատերազմում էր Նապոլեոնը, այլ ոչ թե Անդրեյ
Ռազումովսկին կամ թագաժառանգ Յոզեֆ Ֆրանց ֆոն Լոբ-
կովիցը։ 

Լսեք 5-րդ սիմֆոնիայի վերջը. ճակատագրական լուսա-
վոր փոփոխությունները ամրապնդվում են Դո-մաժորում, 
անընդհատ օգտագործելով արպեջիոներ ու գամմային հա-
ջորդականություններ, այսինքն՝ շեշտում է երաժշտական
բոլոր հնարավոր ձևերով, և այդպես՝ պարտիտուրի վերջին
երեք էջերն ամբողջությամբ: Իմիջիայլոց, այդպես է ավար-
տում իր Սիմֆոնիան նաև Շոստակովիչը, որը կրկին 5-րդն
էր: Չեմ կարծում, թե այս համընկնումները պատահական
են, սա արդեն առանձին ուսումնասիրության նյութ է։ 

Իսկ 1809-1811 թթ. գրած իր 5-րդ դաշնամուրային Կոն-
ցերտը Բեթհովենը բացահայտ անվանում է Կայսերական, 
և դա այն դեպքում, երբ Ավստրիան գրավված էր Նապոլեո-
նի կողմից: Շատ պատմաբաններ պնդում են, թե Կոնցերտը
ավստրիացիների պայքարի սիմվոլն էր ֆրանսիացիների
դեմ։ Չեմ կիսում նաև այդ պնդումը, որովհետև նախ Բեթհո-
վենը գերմանացի էր, ոչ թե ավստրիացի, երկրորդ՝ Բեթհո-
վենն էլ նույնքան պայքարող էր ավստրիական միապետա-
կան ռեժիմի դեմ, որքան Նապոլեոնը, և երրորդ՝ Բեթհովենն
ավելին էր, քան որևէ երկրի քաղաքացի, որը մտահոգված
էր մեկ այլ երկրի ազատագրական պայքարով, նա ժողո-
վուրդների համապարփակ ազատությունների և իրա-
վունքների հաստատման նվիրյալ էր ու պայքարող, նույն
գաղափարի ռազմական մասով առաջնորդը հենց Նապո-
լեոնն էր։ 

Այստեղ ես նույնիսկ համակրանք եմ տեսնում, ոչ թե
հակառակը, և ամենակարևորը, ագրեսորը ոչ թե Նապոլե-
ոնն էր, այլ հենց Ավստրիան, որին խաղաղություն պար-
տադրեց Նապոլեոնը գրավելուց հետո: Այսպիսով՝ չէր կա-
րող պարտված ագրեսորը ազատագրական պայքար տա-
նել պաշտպանվողի՝ ֆրանսիացիների դեմ, նույնիսկ եթե
ագրեսորը պարտվել էր: Այնպես որ՝ Կայսերական անվան
տակ ես տեսնում եմ հենց կայսեր Նապոլեոնին: 

Այսպիսով, գալիս եմ այն եզրակացության, որ այդ երկու
ստեղծագործությունների հիմքում էլ Նապոլեոնի թեման է, 
և որպես ստեղծագործական մոտիվացիա տվյալ դեպքում
դիտարկում եմ նապոլեոնյան փոփոխությունները, դրանց
հետևանքների կանխատեսումը: 

Նորից լսենք 5-րդ Սիմֆոնիայի ճակատագրական ու
խորհրդավոր սկիզբը, իմ պատկերացումների մեջ դրանք
այն մեծ փոփոխություններն էին, որոնք թակում էին եվրո-
պական երկրների դռները, և որը վերջանում էր լուսավոր
հաղթանակով։ Նույնը կարելի է ասել 5-րդ Կոնցերտի մա-
սին նույնպես։ Չեմ պնդում, որ ամեն ինչ հենց այսպես էլ
եղել է, բայց սա եմ ես պատկերացնում այդ գործերը ղեկա-
վարելիս կամ ունկնդրելիս։ Եվ հետևաբար՝ կատարելիս
ստեղծագործության հնչողությունն էլ պիտի համապա-
տասխանի բովանդակությանը հենց այս կոնտեքստում, 
որովհետև այլ բան է, երբ ստեղծագործությունը մեկնաբա-
նելիս մտովի ներկայացնում ես Անդրեյ Ռազումովսկուն
կամ թագաժառանգ Յոզեֆ Ֆրանց ֆոն Լոբկովիցին, և մի-
անգամայն այլ է, երբ պատկերացնում և երաժշտության մի-
ջոցով ներկայացնում ես ժամանակի լեգենդ և փոփոխու-
թյունների առաջնորդ Նապոլեոն Բոնապարտին: Նույն
ստեղծագործությունը երկու դեպքում էլ կունենա երկու, 
միմյանցից խիստ տարբեր ոգի, տրամադրություն և ամե-
նակարևորը՝ հնչողություն: 

 

9-րդ Սիմֆոնիա.
Սիմֆոնիան գրվել է 1822-1824 թվականներին։ 
Այս ստեղծագործության ոգին ու էությունն ընկալելու

համար փորձենք պատկերացնել, թե տվյալ շրջանում հո-
գեբանական և պատմական առումներով ինչ փուլ է եղել
Բեթհովենի կյանքում, որպեսզի կարողանանք հասկանալ
ինչ հանգամանքներ կարող էին ազդել նրա ստեղծագործա-
կան մոտիվացիաների վրա: 

Բոլոր առումներով Բեթհովենը գտնվում էր թերևս իր
ամենավատ շրջանում, երբ անձնական կյանքը կատարյալ
կոլապսի մեջ էր, ֆինանսական վիճակը վատ էր՝ ուղեկց-
վելով դրանից բխող հոգեկան ապրումներով։ Այս ամենին
գումարած ևս մեկ կարևոր փաստ. Բեթհովենը երեխա չու-
ներ, իսկ նրա եղբայրն ուներ որդի, որը հանդիսանում էր
Բեթհովենների տոհմի միակ շարունակողը: Եղբոր մահից
հետո նա, չարաշահելով իր հասարակական դիրքը, դա-
տարանով զրկում է եղբոր կնոջը՝ եղբոր որդու մորը, մայ-
րական իրավունքներից և ինքն է ստանձնում երեխայի
խնամակալի պարտականությունները: Բեթհովենն ուներ
նաև հետապնդող սևեռուն միտք, որ եղբոր որդին անպայ-
ման պիտի դառնա փայլուն երաժիշտ և դաշնակահար, ուս-
տի և բոլոր ձևերով ստիպում էր տաղանդով առանձնապես
չփայլող երիտասարդին ժամերով դաշնամուր պարապել։
Անկասկած այստեղ դեր էր խաղացել նաև Բեթհովենի ման-
կության բացասական փորձը, երբ իր հայրն էր դաժանա-
բար պարտադրում իրեն ամբողջ օրը պարապել և խիստ
պատժում էր, երբ Բեթհովենը գրված նոտաներից շեղվելով
սկսում էր այլ բան նվագել, այսինքն՝ իմպորվիզացիա անել: 
Նույն կերպ տևական մի շրջան ստիպողաբար դաշնամուր
պարապել պարտադրելով՝ Բեթհովենն ի վերջո երիտա-
սարդին հասցրել էր ինքնասպանության քայլի, և միայն եր-
ջանիկ պատահականությամբ նա ողջ էր մնացել, քանի որ
ատրճանակի կրակոցը վնասել էր նրա քունքը: 

Այս փուլում Բեթհովենի կյանքում առկա նշածս օբյեկ-
տիվ փաստերի հանրագումարի արդյունքում թվում է, թե
Բեթհովենն այլևս ապրելու իմաստ և ուժ պիտի չունենար, 
բայց ո՛չ նրա պարագայում: Եվ այս ամենից հետո Բեթհո- 

վենը մեկ էլ գրում է իր ամենալավատեսական ու լուսավոր
վերջաբանով սիմֆոնիան՝ 9-րդը, որն աննախադեպ էր թե
տևողությամբ, թե՛ մասնակիցների կազմով, թե՛ երաժշտա-
կան լեզվի իմաստով, թե՛ կառուցվածքով: Բեթհովենն
առաջին անգամ սիմֆոնիկ ժանրում ներառել էր երգիչ-մե-
նակատարներ և երգչախումբ: 

Չեմ ծանրաբեռնի երաժշտական վերլուծություններով, 
միայն նկարագրեմ այն, ինչ մեզ է հասել 9-րդ Սիմֆոնիայի
պրեմիերայի ականատեսների պատմելով։ Բեմում կանգ-
նած կատարյալ խուլ Բեթհովենը Սիմֆոնիայի ավարտից
հետո չի համարձակվել նույնիսկ դեմքով շրջվել դեպի հան-
դիսատեսը, որովհետև չգիտեր՝ չէր լսում դահլիճի արձա-
գանքը: Անորոշության մեջ նա կանգնած մնաց այնքան ժա-
մանակ, մինչև երաժիշտներից մեկը նրա ձեռքը բռնելով
շրջեց դեպի դահլիճը, և նա տեսավ հոտնկայս հանդիսա-
տեսի բուռն, չդադարող ծափերն ու օվացիաները: Կատար-
յալ տրիումֆ, փառավոր հաղթանակ... 

Ինձ համար Բեթհովենի մեծությունը միայն լավ երաժշ-
տություն գրելու մեջ չի կայանում, այլ նաև՝ նրա քաղաքացի
լինելն է անչափ գնահատելի և հիացմունքի արժանի (4.): 

Բեթհովենին շատ եմ գնահատում նաև արժանապա-
տիվ ու չհանձնվող տեսակի համար, մասշտաբային մտա-
ծողության և ապագայի երաժշտական և քաղաքական կոն-
ցեպցիաները սերունդներին տալու համար: 

Բեթհովենը բոլորովին պատահական չէր ընտրել սիմ-
ֆոնիայի տեքստը, այդ տեքստը կոնկրետ մեսիջներ ուներ։ 

Բեթհովենն իր ստեղծագործական կյանքում արդեն եր-
կու մեսսա էր գրել, որոնք ըստ ժանրի պահանջի`   գրվել
էին հոգևոր տեքստերի հիման վրա։ Իսկ հիմա, կյանքի վեր-
ջում, Բեթհովենն այլ ասելիք ուներ, որի համար զուտ դա-
սական սիմֆոնիկ ժանրի արտահայտչամիջոցները բավա-
կան չէին, այդ պատճառով Բեթհովենը խախտեց դասա-
կան կանոնները և գրեց նոր տեսակի սիմֆոնիա՝ սիմֆոնիկ
կազմին ավելացնելով նաև երգչախումբ և չորս երգիչ-մե-
նակատար, որպեսզի       երգեցողության տեքստի միջոցով
ասելիքը հասցներ աշխարհին։ 

Նա մեզնից երկու դար առաջ այդ սիմֆոնիայի միջոցով
առաջարկում էր ապագա Եվրոպայի տեսլականը։ 

Հիշեցնենք, որ Նապոլեոնի շրջանն արդեն մեծ հաշվով
ավարտվել էր, և Ավստրիայում ու ամբողջ Եվրոպայում
նոր պրոցեսներ էին սկսվել, վերագծվում էր  Եվրոպայի
քարտեզն ամբողջովին, իսկ պատերազմները հիմնակա-
նում լինում էին և լինում են նոր տարածքների նկատմամբ
վերհսկողության ունենալու և այնտեղի եկամտին տիրա-
նալու համար։ 

Բեթհովենն իր վերջին սիմֆոնիայում դեռևս 200 տարի
առաջ կոչ էր անում առանց պատերազմի Եվրոպայի, կոչ էր
անում եղբայրության ու միասնության: 

Ներքուստ ամբողջովին ջախջախված Բեթհովենը գրեց
մի սիմֆոնիա, որտեղ թեև խախտեց դասական սիմֆոնիա-
յի բոլոր կանոնները, բայց այն ի զարմանս իրեն՝ ընդունվեց
աննախադեպ խանդավառությամբ ու ցնծությամբ, 
որովհետև հենց ուրախության և ցնծության ձոն է 9-րդ Սիմ-
ֆոնիան, և պատահական չի, որ այսօր Միացյալ Եվրոպայի

հիմնը հենց 9-րդ Սիմֆոնիայի 4-րդ մասի թեման է: Այն, ին-
չի կոչ էր անում Բեթհովենն իր սրտի խորքից երաժշտու-
թյան միջոցով, իրականություն դարձավ 200 տարի հետո 
միայն: 

Ամբողջական չեն լինի մեր պատկերացումները Բեթհո-
վենի անձի և նրա երաժշտության մասին, եթե նրան միայն 
ապստամբ պայքարողի կերպարի մեջ տեսնենք: Բեթհովե-
նի անհնազանդ ու ըմբոստ արտաքինի տակ միևնույն ժա-
մանակ թաքնված էր գերզգայուն ու խոցելի ներաշխարհ: 
Համադրելով Բեթհովենի մարդկային որակներն ու նրա 
ստեղծագործելու պատմական փուլը՝ կարող ենք ասել, որ 
արդեն իսկ կանխորոշված էր նրա ստեղծագործական ձե-
ռագիրը: 

Ինձ համար նրա ստեղծագործությունները շատ երկըր-
ային են, շոշափելի, կարծես իրական ռեժիմում են ու չա-
փազանց ռեալ, միաժամանակ լի բեթհովենյան զգացմուն-
քայնությամբ, երբ անզիջումը, վճռականն ու հզորը միան-
գամից դառնում է անսպասելի նուրբ, թույլ ու անպաշտ-
պան: Այդպիսին է ինձ համար 

Բեթհովենի երաժշտությունը հարուստ է նման կոնտ-
րաստներով: 
Լսեք ուշադիր նրա թիվ 23 դո-մինոր «Ապասիոնատ» սո-
նատը, և կլսեք ամեն ինչ իր մասին, այդ սոնատը կարծես 
Բեթհովենի ինքնաքանդակը լինի։ Մինչև հիմա չեմ հասկա-
նում՝ ինչը կարող էր այդ Սոնատի մեջ հետաքրքրել կամ 
հուզել Ռուսասատանի 1917 թվականի հեղափոխության 
առաջնորդ Լենինին։ Ասում են՝ «Ապասիոնատը» Լենինի 
սիրելի ստեղծագործություններից մեկն էր, նույնիսկ ամե-
նասիրելի։ Չեմ պատկերացնում՝ ինչ պիտի գտներ այնտեղ 
իր համար մի մարդ, որի հրամանով իր իշխանության 
առաջին հինգ տարիներին այնքա՛ն մարդ սպանվեց, որ-
քան Ռոմանովների ցարական դինաստիայի իշխանության 
ամբողջ երեք հարյուր տարիների ընթացքում։ Գուցե նույ-
նը, ինչ Հիտլերն էր սիրում Վագների գործերի մեջ, չնայած 
նացիստական ոչինչ չկար Վագների երաժշտության մեջ, 
որքան էլ որ նա անձնական կյանքում քննադատաբար էր 
վերաբերվում հրեաներին. դրան մենք դեռ կանդրադառ-
նանք (4.)։ 

Ժամանակն աննկատելիորեն պարտադրում կամ թե-
լադրում է իր երաժշտությունը: Իսկ Եվրոպայում    կրքերը 
վերջնականապես կսկսեն հանդարտվել միայն 1848 թվա-
կանի հեղափոխությունից հետո, և արդեն հաջորդ սերնդի 
կոմպոզիտորներն այլևս չեն պայքարի սեփական իրա-
վունքների, ազատությունների, արժանապատվության, 
արդարության և այլ հիմնարար ու կարևոր պահանջմունք-
ների համար: Դրա համար էլ արդեն կգրվեն այլ մոտիվնե-
րով ու դրամատուրգիայով ստեղծագործություններ: 

 

 

 

 

Հաճախ մտածում եմ՝ ինչպիսին կլիներ Բեթհովենի երաժշ-
տությունը, եթե նա ծնված լիներ Բրամսի ժամանակաշր-
ջանում, երբ Եվրոպան խաղաղված կլիներ հեղափոխու-
թյուններից հետո։ Վստահաբար, արդեն փոխված կլինեին
ոչ միայն Բեթհովենի կենսագրության կարևոր բաղադրիչ-
ները, որոնցից գլխավորը պայքարն էր արժանապատվու-
թյան և արդարության համար, և որն իր հետքն է թողել Բեթ-
հովենի հոգեբանության և ստեղծագործական ձեռագրի
վրա։ Այլև անկասկած՝ փոխված կլինեին նաև շատ ստեղ-
ծագործությունների մոտիվացիաները, մասնավորապես
նրանք, որոնք վերաբերում էին աշխարհաքաղաքական
անցուդարձին։ Բայց, ի տարբերություն Բրամսի, երևի Բեթ-
հովենը     կրկին կմնար իր տեսակով աշխարհիկ, շոշափե-
լի և ռեալ ձայնատարությամբ կոմպոզիտոր։ Նորից ու նո-
րից գալիս եմ նույն եզրակացության, որ ժամանակն իր ան-

Հեղինակի մասին. ՎԱՐԴԱՆ  ՍԱՄՎԵԼԻ  ՀԱԿՈԲՅԱՆ. ավարտել է՝ 2002-ին՝ Երևանի Կոմիտասի անվան պետական կոն-
սերվատորիայի (ԵՊԿ)  - 1994–2002 Մագիստրոսական աստիճանով դիրիժորության (պրոֆեսոր Է. Խաչատրյանի
դասարանը) և կոնտրաբասի բաժինները։ Որպես դիրիժոր՝ ելույթներ է ունեցել ԱՄՆ-ում, Կանադայում, Անգլիայում, 
Ֆրանսիայում, Իտալիայում, Նիդեռլանդներում, Շվեյցարիայում, Բելգիայում, Իսրայելում, Իսպանիայում, Գերմա-
նիայում, Ավստրիայում, Ճապոնիայում, Կորեայում, Թայվանում, Ավստրալիայում, Նոր Զելանդիայում, Բուլղարի-
այում, Ուկրաինայում, Ռուսաստանում, Կիպրոսում և ԱՄԷ-ում։ Դասավանդում է՝ դիրիժորություն, կոնտրաբաս և
երգեցողություն Լոնգ Այլնդի (Նյու Յորք) կոնսերվատորիայում (LIC/LISMA)՝ պրոֆեսոր - 2019-ից մինչ օրս։ Աշխատել
է՝  (Կադեբեքվիլ, Նյու Յորք-ում)՝ Shen Yun Performing Arts-ում՝ 2016 – 2019 թթ. որպես դիրիժոր (նաև պատրաստում
է բալետի պարողների), Երևանում՝ «Կադենզա» մենակատարների անսամբլի գեղարվեստական ղեկավար  2012-
2016 թթ. երգիչների ուսուցում և համերգների կազմակերպում, Հայաստանի ֆիլհարմոնիկ նվագախմբի դիրիժոր` 
2006-2016 թթ. նաև ծրագրերի կազմում, համերգների կազմակերպում, Երևանի պետական կամերային նվագախմբի
հիմնադիր և գեղարվեստական ղեկավար և դիրիժոր` 2003- 2008 թթ.:  Արժանացել է մրցանակների՝ 2005-ին, Մակոն
(Ջորջիա, ԱՄՆ) քաղաքում անցկացված միջազգային դիրիժորական դասընթացների հաղթող, 1995-ին՝ «Ամադեուս» 
Կոնտրաբասի մրցույթի 2-րդ մրցանակակիր։ 

